КОМИ РЕСПУБЛИКАСА ВОЙТЫРÖС ДОРЪЯН ДА ВИЧЧЫСЬТÖМТОРЪЯСЫСЬ ВИДЗАН КОМИТЕТ ЙЫЛЫСЬ ПОЛОЖЕНИЕ
Панас

Коми Республикаса войтырöс доръян да виччысьтöмторъясысь видзан комитет лоö Коми Республикаса олöмö пöртысь власьт органöн, коді нуöдö Коми Республика мутасын гражданскöй оборона, природнöй да техногеннöй сяма виччысьтöмторъясысь войтырöс да мутас доръян, пöжарысь видзчысян юкöнын могъяс олöмö пöртöм кузя, Коми Республика мутасын радиоактивнöй веществояслы да радиоактивнöй колясъяслы государствосянь учёт нуöдöм да та бöрся видзöдöм кузя государственнöй политика.
Комитетлöн медшöр могъяс

Комитетлöн медшöр могъясöн лоöны:

Коми Республика мутасын гражданскöй оборона, межмуниципальнöй да региональнöй сяма виччысьтöмторъясысь олысьясöс да мутасъяс доръян, пöжаръясысь видзчысян юкöнын öтувъя государственнöй политика олöмö пöртöм;

гражданскöй оборона, олысьясöс да мутасъяс виччысьтöмторъясысь да пöжаръясысь дорйöм котыртöм да нуöдöм кузя мероприятиеяс лöсьöдöм да олöмö пöртöм;

межмуниципальнöй да региональнöй сяма виччысьтöмторъяс, пöжаръяс дырйи, а  сідзжö военнöй действиеяс нуöдігöн либö тайö действиеяс вöсна олысьяслы опасносьт дырйи аварийно-спасательнöй да мукöд эновтны позьтöм удж котыртöм да нуöдöм.
Комитетлöн медшöр удж

Комитет сылы индöм могъяс серти олöмö пöртö татшöм удж:

урчитöм пöрадок серти котыртö:

войтырöс доръян планъяс, межмуниципальнöй да региональнöй сяма виччысьтöмторъясысь öлöдан да найöс бырöдан планъяс лöсьöдöм;

ведомствоувса организацияясöн пöжарысь видзчысян мераяс лöсьöдöм да олöмö пöртöм;

лöсьöдö да видзö вöдитчыны пыр дасьöн гражданскöй оборонаöн веськöдлан техническöй системаяс, йöзöс опасносьт йылысь юöртан системаяс, кутшöмъяс вермöны лоны военнöй действиеяс нуöдігöн либö тайö действиеяс лоöм бöрын, природнöй да техногеннöй сяма виччысьтöмторъяс артмигöн, дорйысян сооружениеяс да гражданскöй обороналöн мукöд объект;
котыртö аслас полномочиеясын межмуниципальнöй да региональнöй сяма виччысьтöмторъяс бырöдöм кузя удж да РСЧС Коми республиканскöй системаув вынъяс да средствояс могмöдöм кузя удж, а сідзжö колана дырйи урчитöм пöрадок серти общественнöй организацияяс да олысьясöс артмöм виччысьтöмторъяс бырöдны кыскöм кузя удж.

